
Resumo: Este artigo analiza a evolucion e o impacto cultural da Romaria
Viquinga de Catoira, unha das manifestaciéns festivas mais senlleiras de
Galicia. A través dunha perspectiva diacrénica, expldérase a transforma-
cién do suxeito viquingo na narrativa historica galega: desde a ameaza
paga das crénicas eclesidsticas medievais e modernas ata a sia con-
versién nun simbolo de prestixio atlantico na cultura contemporanea.
Analizase o papel fundamental do Ateneo do Ullan na década de 1960 e
como o contexto do turismo no franquismo facilitou a creacién dunha
performance colectiva influenciada pola cultura pop global. O texto
propén que o fendmeno viquingo en Catoira non é sé unha recreacién
histérica, sendén un proceso de negociacién identitaria onde o viquingo
emerxe como un novo devanceiro que complementa ou substitie o mito
celta, conectando Galicia coa modernidade e o prestixio das culturas do

norte de Europa.

Abstract: This article analyses the evolution and cultural impact of the
Viking Pilgrimage in Catoira, one of Galicia’s most distinctive festivals.
From a diachronic perspective, it explores the transformation of the
Viking subject in Galician historical narratives: from the pagan threat
described in medieval and modern ecclesiastical chronicles to its con-

version into a symbol of Atlantic prestige in contemporary culture. The

fundamental role of the Ateneo do Ullan [Ullan Cultural Centre] in the
1960s is analysed, as well as how the context of tourism during the Franco
regime facilitated the creation of a collective performance influenced by
global pop culture. The text proposes that the Viking phenomenon in
Catoira is not merely a historical re-enactment but a process of identity
negotiation where the Viking emerges as a new ancestor that comple-
ments or replaces the Celtic myth, connecting Galicia with the modernity
and prestige of Northern European cultures.

Palabras chave: viquingos, Catoira, identidade, cultura popular, historio-
grafia, recreacién histdrica.

Key words: Vikings, Catoira, identity, popular culture, historiography,
historical re-enactment.

1. INTRODUCION

Situémonos na primeira semana de agosto nas Torres de Oeste (Catoira), na
ribeira do rio Ulla, nese tramo no que a auga salgada da ria de Arousa e a
auga doce que chega do centro de Galicia conflien. Varios barcos viquingos
reconstruidos, cheos de figurantes, achéganse ameazantes ao publico que
observa divertido o desembarco. Hai moitos vecifios pero tamén numero-
sos visitantes, xa que a festa é un dos eventos mdis destacados do calenda-
rio festivo galego do veran. Desde mediados dos anos 6o vénse repetindo a
mesma representacién: os barcos soben polo rio, os viquingos berran con
espadas, machados e escudos en alto e desembarcan aos pés deste destacado
enclave defensivo medieval da costa galega.

Pero ninguén defende desde a ribeira estas torres nin a comarca que
protexen. Non hai soldados, non se escenifica unha minima defensa.
Nin sequera se aproveita que, nas cronicas medievais, os ataques viquin-
gos documentados adoitan rematar coa vitoria galega e a expulsiéon dos
invasores. Eses viquingos, vecinos de Catoira, saltan da borda, departen
amigablemente cos visitantes, protagonizan espectaculares fotos nas que
aparecen ateigdndose de vifio, abrdzanse como camaradas, locen a estética
viquinga de moda no momento, escenifican o que se entende como pirata
exaltado e bébedo da sta vitoria; cada un deles representa como actor
parte da performance dunha identidade colectiva exitosa que se difunde
desde hai décadas en guias turisticas, documentais e hoxe en redes sociais

e cibermedios. A Romaria Viquinga pasou a formar parte da imaxe da
Galicia contemporanea.

Por iso esta pregunta gana ainda mais sentido: por que non aparecen na
Romaria os galegos defendéndose? Non é que moitas festas de recreacion
histérica celebran vitorias, batallas de dous bandos, o triunfo da vecifianza
organizadora do evento? Ténense abordado as festas de recreacién histdrica
como un campo de negociacién das identidades colectivas e de construcién
da alteridade (Alonso e Gonzélez 2013; Gonzalez-Alvarez, Alonso Gonzélez
e Rodriguez-Herndndez 2022), pero tamén de consolidacion de identidades
colectivas e nacionais, aspectos nos que a Romaria viquinga de Catoira
xogou un papel moi importante na Galicia dos anos 8o e go, marcando a
imaxe turistica do pais pero influindo tamén na propia percepcidn e repre-
sentacion do pasado polos galegos. Mais sorpresivamente, é un pasado no
que os galegos contemporaneos aos ataques viquingos non parecen estar
presentes nese centro performdtico que é o desembarco, ainda que si, nos
ultimos anos, en eventos colaterais. Ou € que estan presentes doutro xeito?
Parafraseando o realizador alemdn Rudiger Suchsland, que sabe a Romaria
Viquinga sobre nés que nds non sabemos?

2. UN ENCLAVE SINGULAR

A Romaria Viquinga non se escenifica nun lugar calquera. A diferenza dou-
tras festas de recreacién histérica do pais de grande arraigo e sona, como
a Festa da Istoria de Ribadavia, o Arde Lucus ou a Reconquista de Vigo,
o escenario non é urbano, senén un enclave histdrico, arqueoldxico e
monumental localizado no extrarradio do concello pontevedrés de Catoira.
Cando naceu a festa, as Torres de Oeste atopdabanse nun espazo marxinal
en relacién 4 vida cotid do concello, mdis basculado arredor da estrada
xeral Pontevedra-Santiago de Compostela e ao centro do val. Para ir 4s
Torres de Qeste cumpria facelo ex profeso, ao igual que as ermidas de roma-
rias populares se atopan en espazos excéntricos, no alto de montes, en cas-
tros ou no fondo dos vales dos rios, e sd se acode a elas nos contados dias
de festa do santo e de devocidn. A ribeira do Ulla por entdn era mais ben
un espazo industrial, con areeiras e fabricas que rodeaban o recinto arqueo-
léxico tanto en fronte coma rio abaixo.

A construcion da ponte de Catoira en 1981, que interveu de xeito moi
agresivo sobre o propio recinto fortificado, transformou esta percepcion ini-
cial, convertendo este espazo nun nodo de comunicacidns entre as comarcas
do Ullan, O Barbanza, O Salnés, Compostela e Caldas. O recente engadido

dunha nova ponte do tren uns centros de metros mais abaixo incide na rele-
vancia estratéxica deste tramo do Ulla. Paradoxalmente, a modernidade res-
taurou a centralidade que xustificou historicamente o emprazamento deste
sitio arqueoldxico e fortificacién.

Asdiferentes campafias arqueoldxicas levadas a cabo nas Torres de Oeste
desde a década de 1950 ata 2011 permiten obter un modelo bastante claro da
secuencia cronoléxica do lugar. A primeira ocupacién situariase na Idade
do Ferro, onde existiria un pequeno poboado que funcionaria como espazo
de intercambio cos comerciantes mediterraneos e que adquire mais relevan-
cia como nodo comercial arredor do cambio de era, xa en época romana.
Esta pequena illa na ribeira do Ulla funcionaria como espazo pesqueiro e
comercial ata os séculos v-vi, momento no que é aparentemente abando-
nada (Naveiro 2004). Nestas cronoloxias, o xacemento das Torres ten inte-
resantes paralelos con outra illa fluvial moi similar situada rio arriba, tamén
na ribeira sur: o Mercado dos Mouros, en Valga, cunha ocupacién entre os
séculos v a. C. a1v d. C. e na que ao igual que nas Torres de Oeste, aparece
moita ceramica de importacién mediterranea (Fernandez Abella 2014).

A reocupacién do xacemento como infraestrutura militar sucede arredor
dos séculos 1x-x, cando a monarquia ovetense vai tomando control sobre o
occidente galego. Consérvase unha peza relevante deste periodo, un baixo-
rrelevo coa cruz patada simbolo da monarquia datada hipoteticamente nos
tempo de Afonso III (866-g10). Hoxe atdpase no Museo de Pontevedra. Por
entdn as torres eran un castelo de reguengo que en 1024 foi cedido ao bis-
pado de Iria e desde entén estaria en posesiéon da mitra composteld (Piay
2024). A Historia compostelana aclara o sentido defensivo da fortaleza como
defensora de ataques maritimos no século xi1, e definea como a “chave e
selo de Galicia”. Que na crénica composteld se resalte o seu mal estado e ao
mesmo tempo a urxencia da stia reconstrucién da conta de que os bispos
desta diocese ainda contemplaban ataques maritimos de relevancia, tanto
musulméns coma do norte de Europa, a esas alturas do século x11," tras os
episodios criticos dos ataques viquingos e das razzias maritimas e terres-
tres musulmas. Pero o argumento tamén poderia valer para fortalecer un
enclave que serviu para o control de acceso ao principal porto comercial
e pesqueiro composteldn ao longo de toda a Idade Media, Pontecesures e

1 “Certamente temian os hispanos que os pobos ingleses ou 0s normandos ou outros pobos barbaros
atacasen por esta parte Galicia por mar, pois Oeste é como a chave e selo de Galicia. Porque, se
pobos estranxeiros se apoderasen deste lugar, desde ali mesmo, aprestada a fortificacion, terian ao
seu alcance atacar Galicia e devastala.” (Historia compostelana XXIII).

Padrén, e que funcionou como portadego e centro de recadacién de impos-
tos ata o seu derrubo polos Irmandinos.

No século xvi conservabase unha certa narrativa culta da fortaleza como
bastidon fronte as invasidns maritimas, como se amosa nas preguntas dos
letrados do preito Tabera-Fonseca, ainda que a memoria popular engadia
xa unha interesante reelaboracidén mitica que parece recofiecer a relacidén
de parentesco entre a sé compostela e a fortificacién, como o que declara o
escudeiro Lope del Villar, do Carril:

le oiera dezir a su madre e a otros [...] aque los dichos castillos do Este
fueran fechos por misterio e que los que benian en romeria a Santiago
benian tambien a los dichos castillos del Este en romeria. (Rodriguez

Gonzalez 19084, p. 227)

Debido 4 sta relevancia histdrica, as Torres de QOeste sempre estiveron
presentes en certo discurso culto que no século xi1x se foi paulatinamente
reelaborando. Asi e todo, carecemos de evidencias nas recompilaciéns fol-
cléricas de que na memoria popular da terra catoira e ulld se conservase
unha lembranza clara do papel deste castelo na defensa contra invasores
viquingos ou musulmans. Non quere dicir que non existise, pero desde logo
non foi recollida, malia o interese dos folcloristas galegos do século x1x en
atoparen romances ou pezas lendarias populares que transmitisen acontece-
mentos historicos de relevancia para a historia galega. E sabemos que exis-
tirfa un grande interese, toda vez que a estas memorias histéricas populares
se lles asignaba unha relevancia case de orgullo nacional (Rodriguez 2023).

Todo parece indicar, xa que logo, que os fundadores da Romaria
Viquinga partian desde cero no dmbito da memoria popular. Ningin dos
promotores das Torres de Oeste nos deixou por escrito esas memorias popu-
lares. A narrativa das invasidns viquingas que deu tanta sona a este espazo
na modernidade vina doutro lugar. E era un lugar moi antigo.

3. O DISCURSO HISTORIOGRAFICO SOBRE OS VIQUINGOS

E poriso que é especialmente relevante comprender o discurso historiografico
arredor dos viquingos e en que medida este relato foi evolucionando coa
propia sociedade galega e o seu contorno histdrico.

As fontes contemporaneas das que dispomos para cofiecer as diferentes
incursidns viquingas en Galicia son moi limitadas (Garcia Losquifio 2023;
Ollero de Landdburu 2016, p. 287; Sanchez Pardo 2010, p. 58) e parcas en

informacién. Unha divisién posible poderia ser a partir da stia procedencia:
cristids, nérdicas e musulmas. Dentro das cristids teria sentido tamén com-
prendelas en funcién da sta orixe e contexto de producién: a cronistica real,
como a Crénica rotense ou a Albedense, a cronistica relixiosa como a Historia
composteld, ou mesmo a documentacién legal e diplomatica, como é o caso
da documentacién de tombos como o de Celanova ou o de San Martifio de
Xuvia. Cada unha delas adoita ter enfoques parcialmente distintos arredor
das incursidéns viquingas, mediados polos intereses de cada grupo; vistas
en conxunto, achégannos hoxe unha visién moito madis plural e diversa da
que se contaba a mediados do século xx.

As crénicas reais cristias ou as crénicas musulmds céntranse na mobili-
dade dos continxentes e nos liderados nos combates da banda cristi4, como
na vitoria de Ramiro no Farum Brecantium (Ollero de Landaburu 2016, p.
282), ou mesmo nas tentativas viquingas por estabeleceren relaciéns diplo-
mdticas cos gobernantes galegos (Allen 1960, p. 25). A cronistica relixiosa
atende sobre todo ao impacto dos ataques sobre os edificios relixiosos, asi
como ao comportamento dos lideres espirituais. E bo exemplo a narracién
da morte do bispo Sisnando da man dos viquingos na Historia composteld
(1004, p- 245) ou o liderado dos bispos Rosendo e Pedro de Mezonzo na
defensa e reconstrucién do territorio tras o desastre das incursidons. Ade-
mais, a documentacién legal permitenos ver como afectou a presenza
viquinga 4s vidas das persoas do comin —con referencias a secuestros—,
ds propiedades —con ocupaciéns—, ou mesmo de xeito directo a partici-
pacién dos propios viquingos nas loitas internas do reino como mercena-
rios (Pires 2012, pp. 187 e 190; Garcia Losquifio 2022). As sagas nérdicas,
por outra banda, son parcas e pouco precisas nos detalles xeograficos pero
engaden historias con enfoques distintos, de cardcter mais narrativo, nos
que podemos achegarnos 4 interaccién, e mesmo cooperacién, dos ndrdicos
coa poboacién galega (Izquierdo 2009). Estes relatos, destinados 4 narra-
cién da vida de destacados lideres viquingos, son escasos nos detalles de
localizacién, pero conforman un conxunto de certa relevancia que permite
contrastar interacciéns mais complexas e mutuamente interesadas entre
os viquingos e os seus inmediatos sucesores —os cruzados normandos—,
que as que nos contan as fontes eclesiasticas. Unha ollada ampla as fontes
documentais permite albiscar —malia a stia brevidade— certa diversidade
de actores, clases sociais, escenarios territoriais, acontecementos e accidons
vinculadas 4 presenza viquinga na costa galega. Porén, o acceso a estes
materiais por parte dos investigadores galegos foi moi limitado ata a década
de 1980.

Secasi, o resultado na historiografia sobre os viquingos elaborada con
posterioridade 4 Idade Media, sobre todo na Idade Moderna, ofrece enfo-
ques limitados 4s fontes dulicas ou eclesidsticas que dan conta dos feitos.
Os ‘normandos’ —esa serda a denominacién que prevaleza fronte aos leode-
manos ou lordomanos da documentacidon medieval— van ter unha presenza
continua en boa parte destas crdnicas, que en gran medida estdn conci-
bidas cunha orientacién apoloxética, en defensa do reino de Galicia e da
sia primacia no dambito da Coroa espafola a través do seu culto catdlico
primixenio (Viveiro 2009). O papel da relixion —coa conversiéon dos sue-
vos e, sobre todo, coas reliquias do apdstolo Santiago— vai ser troncal
na construcion da identidade do reino destes autores. E é neste contexto
onde os enfrontamentos cos viquingos e o relato das adversidades sufridas
pola Igrexa e os seus membros non van ser esquecidos. Os bispos e cregos
son aqui construidos como lideres do territorio en tempos de tribulacién.
Auténticos reconstrutores do reino tras un periodo de devastacién, no que
as vitorias galegas, bastante frecuentes, son escasamente referidas.

Ainda que no ambito dos reinos de Galicia e Ledn se deron algunhas
interpretacidns teoldxicas —algunhas en textos dulicos— dos ataques
viquingos paralelas d4s que se escribian no dmbito britdnico ou francés, vin-
culando as razzias 4s malas practicas cristids e de abundancia de pecados
(Curto 2018, p. 277), chama a atencién que as elaboracions historiograficas
que inclien explicacidons providenciais parezan ser posteriores aos feitos.
Cobra un especial interese a interpretacion teoldxica que o cdengo de Iria
Rui Vasques ofrece na Crénica de Santa Maria de Iria nunha data xa tardia
(1467 -1468) sobre os ataques:

Porlo pecado que contra [o bispo Ataulfo] fezeron, vieron cen nabes
armadas de normanos a Galiza, et guerrearon por tres anos et destroiron
a terra por aquel pecado que fezeron contra o santo obispo Atheulfo;
en tal guisa que matavan et captivavan homes, et molleres et os mocos
pequenos. (Souto Cabo 2001, p. 61)

A crise de Ataulfo Il non foi un asunto menor: o bispo fora acusado e
sometido a xuizo polo rei por unha acusacién de sodomia. Tras superar
un xuizo de Deus, o bispo retirouse en Asturias abandonando o bispado
(Lopez Ferreiro 1899, p. 155). Hai que ter en conta que Ataulfo é un actor
de primeira orde no reino, que acadou o traslado da sé episcopal de Iria
a Compostela co argumento da desprotecciéon de Iria fronte aos ataques
maritimos, e incrementou o poder e influencia institucional da sé. Como

vemos, 0s viquingos son empregados polos historiadores eclesidsticos como
axentes en negativo que permiten destacar o papel da Igrexa na ordenacién
do reino. Con posterioridade, estas narrativas da Idade Moderna sobre
os viquingos vémolas na Espana Sagrada (1747) do padre Yepes, tamén nas
Armas y Triunfos del reino de Galicia (1662) do padre Gandara ou nos Anales
del Reino de Galicia (1733) do padre Huerta, entre outros moitos titulos.

Figuras como Rosendo de Celanova, Pedro de Mezonzo ou Cresconio
son definidos como auténticos refundadores das suias dioceses tras as catds-
trofes dos ataques. A construciéon do liderado é especialmente visible no
caso de Rosendo, de quen na biografia escrita por Ordofio de Celanova no
século x1 se afirma que asumiu funciéns rexias durante as vagas de ataques,
recalcando que el tamén nacera de ‘estirpe real’, para encabezar os exércitos
que expulsaron os viquingos de Galicia e o norte de Portugal. O texto de
Ordofio, do século xi1, é un exemplo desta narrativa de construcién do lide-
rado eclesidstico en momentos criticos, ainda que os seus editores e outros
investigadores consideran este liderado militar unha ficcion (Curto 2018, p.
289; Ordono de Celanova 199o) que, malia iso, foi moi produtiva na histo-
riografia posterior. O episodio é relevante na memoria do santo: o grande
escudo da abadia de Celanova incorpora unha notoria espada en referen-
cia ao episodio mitico.

Tamén € sintomadtica a consideracién dos diferentes bispos tudenses
afectados polo ataque 4 sede de 1016. Tanto o bispo Afonso I, preso polos
viquingos e desaparecido das fontes a partir dese momento, coma Vimara e
Viliulfo, dous dos prelados retirados ao mosteiro de Santo Estevo de Ribas
de Sil durante o periodo no que a sé foi abandonada ante a ameaza pirata,
adquiriron o titulo de santos. Asi é cando menos na tradiciéon local pro-
movida desde a catedral tudense e asi figurardn incorporados no cadeirado
barroco da catedral de Tui en tempos do bispo Anselmo Gémez de la Torre
(1689 -1720).

Con todo, a elaboracién mais complexa arredor do liderado episcopal
fronte os viquingos corresponde 4 historia do bispo Gonzalo de Mondo-
fiedo, titular da sede de San Martifio de Mondonedo (Foz). A lenda narra
como o bispo, con axuda dos seus acdlitos, conseguiu afundir unha armada
atacante situada diante das costas de Foz grazas aos seus rezos. Tratase dun
relato complexo con muiltiples caras: as tradicions orais, abundancia de tex-
tos eruditos do Antigo Réxime, monumentalidade (unha capela, a tumba
do bispo, pinturas murais, a fonte santa) e ritualidade (procesidons ou pode-
res curativos do sartego). A narrativa € sintomatica dun proceso de constru-
ciéon do inimigo viquingo: as dubidas entre os eruditos do Antigo Réxime

arredor da adscricién étnica da armada, que é ambigua nos textos medie-
vais (normanda ou sarracena), resolvéronse cara aos nérdicos a partir da
historiografia do século xix (Ferndndez Pacios 2008), en consonancia con
outros procesos de construcidon do pasado da identidade nacional galega do
século que lles concedian mais relevancia aos contactos atldnticos sobre os
peninsulares ou os da Hispania musulma.

Na Idade Moderna, a propia fidalguia incorpdrase a esta narrativa.
Nos cronicédns e nas historias nobiliarias buscase a ascendencia da casa
nas grandes figuras miticas do pasado, como Lupa, o apdstolo Santiago, os
reis suevos, diferentes figuras mitoléxicas da Antigiiidade clasica, os gre-
gos que se asentaron no pais segundo as fontes cldsicas ou figuras guerrei-
ras de primeira orde (Elias de Tejada e Pércopo 1966, p. 157; Rey Castelao
2016). A narrativa nobiliaria sobre os viquingos créase a partir das mesmas
fontes medievais que consultan os historiadores eclesidsticos do Barroco,
ainda que a diferenza destes, acentian os valores bélicos e o liderado mili-
tar na defensa do reino, cos cabaleiros loitando por encargo do monarca.
Un exemplo témolo na casa dos Pardifias, orixinaria do occidente corufiés,
quen consideraban o seu solar fortificado da parroquia de Santa Maria de
Razo (Arteixo) como o “antemural &s furiosas augas do Océano” no que
o antecesor Fernando de Pardifias se enfrontou a sarracenos e norman-
dos, en palabras de Antonio Riobdo y Seixas (1728). Polo seu grande inte-
rese, a mais significativa e elaborada narracidn é un interesante manuscrito
xenealdxico de 1720 de titulo De la nobleza de la casa de Camba vy sus principios,
y fundacion del castillo de Castrocandaz (...),> no que se identifica como solar
das casas fidalgas dos Camba e dos Taboada unha fortaleza que aproveita
un meandro do rio Mino chamada Castro Candaz, preto de Taboada. O
relato d4 conta de que os viquingos entrarian na terra de Chantada na
primeira invasién do 844 e arrasarian a propia fortaleza desta vila. Os caba-
leiros da comarca refuxidronse no angosto castelo de Castro Candaz baixo
o liderado dos irmans Olmundo e Erxica de Eriz, e resistirian ata a chegada
do rei Ramiro, quen derrotaria os viquingos na batalla de Campo Ramiro,
a parroquia chantadina que desde entén conserva no seu nome a vito-
ria daquel dia. Castro Candaz e a loita dos dous irmans converteriase no
feito glorioso que alumearia os inicios das familias nobiliarias da comarca
chantadina. O relato de Olmundo e Erxica de Eriz ¢ atipico: polo xeral as
narrativas episcopais galegas sobre os viquingos destacan o papel pasivo

2 O manuscrito consérvase na Biblioteca Nacional de Espafia coa sinatura MSS /11642 (H.64R.-94R).

dos galegos, que sofren os ataques, que non se enfrontan a eles, que carecen
de heroes distintivos e narraciéns que os ilustren.

Na Galicia da segunda metade do século x1x, como noutros paises euro-
peos, construironse novos relatos histéricos baseados en premisas moder-
nas. En contraste cos vellos relatos de raiz cristia que procuraban encaixar
o reino de Galicia dentro da coroa espafiola, as novas historias de cardcter
liberal e baseadas en premisas cientificas desenvolveron unha orixe histé-
rica da nacién politica, autocentrada e en moitos casos definida en oposi-
ciéon a Castela. Neste marco, os viquingos aparecen nesas narracions do
pasado cun papel secundario, pero desenvolven unha funcién no relato
xeral como axentes que confirman, coas suas sucesivas derrotas, a vontade
resistente do pobo galego fronte aos invasores.

[Galicia] conocié al hombre lacustre y al de las alturas, vié arribar al
celta de ojos claros e impetuoso y rapido movimiento, a los semitas, a los
romanos, a los hérulos, los drabes, los normandos. Cuando el extranjero
visita en son de guerra nuestras costas, siempre se detiene al pie de sus
muros. (Murguia 1888, p. 246)

Coémpre sinalar que as fontes 4s que tifian acceso os historiadores da
época eran esencialmente os textos de producidn eclesiastica de séculos
anteriores. Os relatos das sagas escandinavas, da cronistica europea ou
musulm4d, asi como os coloristas datos da relacién entre os viquingos e
individuos particulares figuraban ainda dispersos e perdidos nos tombos
mondsticos e na documentacidn privada. Ainda asi, a éptica da nova histo-
ria reclamaba un papel mais activo dos galegos. Non € casual que pertenza
a esta época o unico gravado do século x1x no que se recrea a vitoria galega
sobre os normandos (fig. 1), se ben a imaxe non se produce nun contexto
galego. Ata hai moi poucos anos non se volveria a producir unha ilustra-
cién semellante asociada a unha vitoria galega contra os viquingos, e esta
serd nos cémics, e nin sequera tan contundente coma esta.

Como se pode observar, os galegos loitan a pé de praia, ante uns viquin-
gos que foxen nas sias lendarias naves. A imaxe establece un intrigante
contraste coas numerosas fotos que podemos atopar do desembarco de
Catoira en Internet. Non hai ningunha equivalente.

Fig 1. ‘Los normandos son destrozados en las costas de Galicia’

(Gebhardt 1861, . 111, p. [72-73)).

Os historiadores do século x1x como Murguia ou Vicetto non admiten
os viquingos como parte do substrato céltico que conforma a base da iden-
tidade nacional. Xogan outro papel: o do elemento de cohesién 4 inversa.
Os escasos textos do Rexurdimento que se detefien nos viquingos abondan
nesa idea da vitoria e do orgullo por deter os ataques nérdicos. Quizais o
exemplo madis descofiecido e tamén inagardado sexa o de Eduardo Pondal.
Pondal, responsable do celtismo poético mdis requintado da nosa literatura,
escribiu un documentado poema épico arredor dos ataques viquingos a
Galicia. O poema, posto na boca dun guerreiro viquingo, é unha apelacién
4 fuxida das costas galegas en canto aparezan no horizonte. Os viquingos
estan temerosos de sufrir derrotas coma no pasado.

Pilotos..., virade o rumbo,
viradeo ben ao ponente...,
nesa terra temerosa
ha caido para sempre
Haimar, Olaf, Sterkoder,
Harald, Harold o valente...

[...]
Fuxamos de Breogan,

fuxamos 4 terra verde!

(Ferreiro 2017, p. 301

O poema concorda co papel activo dos galegos na defensa do pais sos-
tido polo seu amigo, o historiador Manuel Murguia, pero nun contexto
ambiguo ao describir os viquingos como “vencedores e vencidos” (Murguia
1865, p. 212). Dificil construir unha épica se non hai unha estrutura binaria.
Esa construcion si existiu, por exemplo, no caso das narraciéns historiogra-
ficas do enfrontamento dos celtas contra os romanos, ainda que paradoxal-
mente se conservasen fontes histéricas mais ambiguas ao respecto.

4. A ROMARIA VIQUINGA
E UNHA NOVA (VELLA) LECTURA DOS VIQUINGOS

A Romaria Viquinga de Catoira é a mdis lonxeva festa de recreacion his-
térica do pafs e tamén unha das mdis exitosas. Naceu en 1961 e en 2002
adquiriu a maxima distincién oficial da sua relevancia: a designaciéon como
Festa Turistica de Interese Internacional. A afluencia de publico e o volu-
me de actividades programadas non deixaron de medrar desde entén. Esta
dilatada secuencia temporal e as propias transformaciéns de Galicia nes-
te longo periodo de mdis de sesenta anos converten a Romaria Viquinga
nun privilexiado escenario para observar cambios de interese na cultura e
identidade galegas. O antropdlogo Manuel Vilar (2008) dividiu a traxecto-
ria da Romaria Viquinga en tres grandes fases: o nacemento (1961-1964), a
consolidaciéon (1965-1990) e a institucionalizacion (1990 -actualidade). Nos
grandes trazos, estas fases coinciden tamén coa propia percepcién historica
dos vecinos en relacion 4 evolucion da festa. Iremos debullando a estrutura
da festa arredor destas tres fases.

3 Agradezo a Miguel Anxo Seixas, quen amablemente me informou da existencia do poema.

© 2025. REAL ACADEMIA GALEGA. Boletin da Real Academia Galega 386, 203-226
214 ISSN: 1576-8767 ISSN-e: 2605-1680



Cando cambiamos de avos.
A romeria vikinga nas Torres de Oeste (Catoira) como representaciéon do pasado

4.1. O NACEMENTO (1961-1964)

A festa de Catoira esta ligada de xeito directo cun grupo cultural das Rias
Baixas, o Ateneo do Ullan. Tratdbase dunha agrupacién de caracter ludico,
cultural e artistico que reuniu numerosos intelectuais das comarcas da Ulla e
do Salnés mais oriental. Velai estaban figuras como Baldomero Isorna, Faus-
tino Rey Romero ou Placido Castro entre outros. Con este foro tamén tive-
ron relacién figuras como Maximo Sar, Carlos Garcia Bayén, Luis Bouza
Brey, Xesus Ferro Couselo ou Camilo José Cela. O Ateneo tifia como local a
cantina da estacidon, propiedade de Segundo Rodriguez. Foi este nticleo arre-
dor dos presidentes deste foro, o avogado Baldomero Isorna e o excéntrico
crego Faustino Rey Romero, quen deu 4 luz a Romarfa Viquinga en 1961. E
posible que a idea dun desembarco viquingo xa estivese presente nalgins
circulos en 1954 con motivo do Ano Santo composteldn (Vilar 2008).

Cémpre entendermos que a partir de finais da década de 1950 0 réxime
franquista iniciou certas dindmicas aperturistas orientadas ao turismo e ao
uso da diplomacia cultural en Europa. Nestas novas estratexias figuras des-
tacadas da cultura galega como Alvaro Cunqueiro ou Filgueira Valverde,
entre outros, participaran a través de conferencias, eventos ludicos, publi-
cacions e certames, que precisan dun novo relato de Galicia e do territorio,
actualizado aos tempos pero non discordantes co propio ambito do réxime
na altura. Este proceso intensificouse coa entrada de Manuel Fraga Iribarne
no Ministerio de Informacién y Turismo en 1962 (Gago 2021). No dmbito
galego, a dimensién histérica da cultura xogou un papel central, botando
man da especial querenza dos intelectuais galegos que ficaran en Galicia
tras a guerra civil polo pasado e a sta (re)elaboraciéon como substancia iden-
titaria do pafs.

Debemos ter tamén en conta que entre aquelas figuras do Ateneo do
Ull4n se atopaba un actor clave: Placido Castro, posiblemente o galeguista
cunha traxectoria mais enfocada na internacionalizacién de Galicia e da
cultura e identidade galegas, e cunha maior experiencia no estranxeiro (Tri-
llo e Lois 2016, p. 314). Castro fora educado nas Illas Britdnicas, apostaba
pola proxeccién europea, estivo profundamente implicado durante a Repu-
blica nas iniciativas de visibilidade internacional do pais e, tras a guerra
civil, mantivo parte dos seus intereses a través da traducién literaria de
grandes clasicos da literatura mundial (Rios 2020). Ademais non sé tifia
unha perspectiva e un interese arredor do contacto de Galicia coas culturas
atlanticas e do norte de Europa, senén que consideraba preciso construir
este tipo de eventos. Nun artigo de prensa de 1962 sinala:

es particularmente aconsejable ofrecerle, en el mayor grado posible, lo
typical Galician en el aspecto folkldrico, la musica, trajes, fiestas, romerias
y acontecimientos como la fiesta del Albarifio y otras similares, que ya
existen o podrian organizarse [...] También tienen su atractivo —mayor,
quiza para ellos que para nosotros— las leyendas y tradiciones, el roman-
tico. Sin que hayamos de ser demasiado puritanos en cuanto a lo que en
ello pudiera haber de artificial, siempre dentro de ciertos limites, puesto
que lo realmente ‘vivo’ en el campo del folclore ya ha desaparecido, por
desgracia, casi en todas partes. (Castro 1962)

Placido Castro expdn neste artigo de prensa unha visién arredor da festa
e da celebracidon que encaixa 4 perfeccién co que comezara nas Torres de
Qeste 0 ano anterior, e no que el participara de xeito directo. Nos arquivos
da stia Fundacién consérvase unha Vikings Sang, unha cancién viquinga
que el compuxo nun sueco arcaizante para a escenificacidon dos viquingos
galegos. Ainda que o texto non estd datado, con moita probabilidade debe
ser posterior a 1065 polo que explicaremos mais adiante.

Ademais, os viquingos non eran alleos xa nese momento ao ambito cul-
tural no que se movian os membros do Ateneo do Ullan. Ramén Caba-
nillas en Antifona da cantiga (1951) xa lles dera salvoconduto literario para
penetrar na ria de Arousa, revelando a mesma fascinacién que Pondal
polas palabras exdticas das linguas nérdicas, pero a diferenza do Terra verde
estes viquingos xa non son rexeitados:

[...] as esguias cuadernas e as quillas, firentes como espadas, dos rexos
vikingos ¢ mando de Olaf o santo, de Ulfo arriscado, do forzudo Vang,
de Jorsalafari pescador de tridente, protexidos das loiras valkirias cabal-
gadoras de nubes.

E por dltimo, debemos engadir un elemento que vai ser central para
a Romaria Viquinga. En 1058 estreouse en tecnicolor, cun enorme éxito,
o filme The Vikings, dirixido por Richard Fleischer e protagonizado por
Kirk Douglas e Tony Curtis. A pelicula supuxo a entrada no imaxinario
popular colectivo dos viquingos, que pasaban a ser extremadamente cofie-
cidos a nivel mundial (Harty 2011; Acebes 2017). Esta conexién dos imaxi-
narios visuais que o audiovisual foi construindo sobre a figura do viquingo
é central na festa de Catoira, onde a caracterizacién dos invasores esta
estreitamente conectada coa visidn e a estética que o entretemento popu-
lar foi asignando ao longo do tempo 4 figura do viquingo e do nérdico e

que se pode comprobar nas ultimas edicidéns, onde a estética do barbaro
mudou con claridade cara aos modelos da serie Vikings de History Chan-
nel (Michael Hirst, 2013-2020).

A festa naceu como unha romaria nun lugar vizoso para as tardes do
veran, a xunqueira das Torres: hai unha misa en memoria de Xelmirez,
un xantar colectivo e discursos ao final; no segundo ano incorporaron un
viquingo, que apareceu na sua lancha coroada de pdlas, e que en realidade
era un marifieiro un tanto excéntrico chamado Pedro Montafiés. Con el,
o sacerdote Faustino Rey Romero escenificou unha performance na que o
cura interpretaba o bispo Cresconio e Pedro Montafés, vestido de cal-
z6ns a cadros e unha espada de madeira, o viquingo Ulf. O argumento
da obra convértese nunha suma entre o real e o imaxinado. Ulf Galiciefa-
rer, Ulf 0 Galego, foi un personaxe histdrico de orixe dinamarquesa nacido
sobre o ano 1000. Estd documentado na Knytilinga Saga —a historia do
rei Canuto o Grande— e algtins autores (Sanchez Pardo 2010) consideran
que a cronoloxia do seu ataque a Galicia corresponde co tempo do bispo
Cresconio (1037-1066). A gran diferenza co relato orixinal estd en que Rey
Romero / Cresconio consegue converter a Ulf ao catolicismo. A partir
dese momento, Ulf cooperou cos galegos en harmonia. Xa que logo, a festa
de Catoira tendia ao equilibrio e 4 harmonia entre as partes, non a unha
vitoria no sentido tradicional. Pero, como se pode observar, a representa-
cidn que prepara Rey Romero encaixa a perfeccion co vello discurso que
as fontes eclesiasticas vinan construindo desde a Idade Media: os bispos
como lideres da resistencia.

Nos seguintes anos, a Romaria seguiu o esquema habitual das celebra-
ciéns festivas galegas do momento. A partir de finais dos 50 contan con
convidados de gran prestixio cultural que exercen de pregoeiros e glosan as
excelencias do territorio, a sua historia e os seus froitos comestibles. Entre
as figuras que acoden, conservamos unhas fermosas fotografias de Otero
Pedrayo (1967) botando un discurso ao pé das torres ou, en inusuais fotos,
divertindose cun casco viquingo na cabeza acompanado de José Maria Cas-
troviejo e outros amigos.

4.2. A CONSOLIDACION (1065 -1990)

A partir do ano 1965 a empresa Ceramicas Dominguez del Noroeste
(CEDONQOSA) asume a organizacion da festa, tanto no econémico coma
na loxistica. A festa adquire entdén unha importante dimensién popular e
comunitaria. O primeiro desembarco viquingo practicase no ano 1968, e

partese do peirao de CEDONOSA, rio abaixo. Algtins dos vecifios lembran
as dubidas sobre como debian caracterizarse os viquingos, que foron resol-
tas a partir de cémics de Hazanas Bélicas, El Jabato ou Capitdn Trueno.* Entre
as décadas de 1950 e 1960 publicdranse diferentes albums de aventuras sobre
viquingos que se empregaron como referencia visual, reforzando esa conver-
xencia novidosa en Galicia entre patrimonio cultural, historia, mito e a cul-
tura global. Por primeira vez, o global e o local fusiénanse de xeito decidido
nunha festa que nace claramente inspirada nas romarias mais tradicionais.

O primeiro barco empregado para o desembarco foi un areeiro dos que
traballaban no esteiro do rio Ulla, en plena efervescencia da construcién
na costa galega. Curiosamente, fora un deses barcos areeiros do Ulla o que
localizou as espadas da Idade do Bronce depositadas ritualmente no rio, nun
tipo de uso simbdlico moi estendido no Atlantico. O itinerario da embarca-
cidn foise definindo neses anos ata a traxectoria actual. Baixase un pouco
no rio ata os illotes das Lobeiras para despois remontar desde mais al4 da
vista dos expectantes asistentes, coma se se chegase do mar. Polo camifio
o barco vai escoltado por numerosas pequenas embarcaciéns deportivas.
O barco rodea o illote dos Ratos antes de desembarcar.

E un aspecto determinante ao que aludiamos ao principio do artigo ten
que ver co momento do desembarco nas Torres de Oeste:

Nalgunha ocasién instalouse tamén un sistema de defensa para facer
fronte aos viquingos e procurar que o combate fose madis vistoso. Pero
esa montaxe contrastaba co desdnimo dos participantes, que querian ser
todos viquingos ou atacantes e ninguén procuraba defender as torres |...]
Nesta representacién o prestixioso ¢ ser viquingo |[...] a defensa do territo-
rio viase como un castigo ou un desagradable paso. (Vilar 2008, pp. 311-312)

Esta atipica situacién do ataque a unha fortaleza sen defensores conti-
nua inalterada desde hai décadas, e fai pensar que é algo tan asimilado que
mesmo resulta un paradoxo invisible.

Nesa fase de consolidacién a festa fusionouse co modelo de celebracion
gastrondmica que nos anos 6o e 7o eclosionaba por todo o pais, a través
da degustacion de produtos tipicos coma os mexilléns, o vifio ou polbo en
cifras masivas.’ A Romarfa Viquinga encaixa neste sentido cunha dindmica

4 Agradezo a referencia a César Rodriguez Carril.
5 Un exemplo na romaria de 19069: “en un solo dia 8 ooo kilos de mejillones; 5000 sardinas cabezudas;
2000 kilos de carne de ternera; 3000 de pan; 2000 de pulpo; 6500 latas de conserva variadas; 3000

que parte da Festa do Albarifio, en Cambados, que foi a decana (1953), a
Festa da Lamprea de Arbo (1961) e vai canda a do Xamén da Caniza (1966),
a do Cocido de Lalin (1968) ou a do Salmén da Estrada (1974). A nova
estratexia do réxime franquista favorece este tipo de celebraciéns. Ainda
que temperan, € ilustrativa esta comunicacién remitida por Ramén Otero

Pedrayo a Camilo José Cela (28/X/1954):

Quise ir a Venezuela y no me dejé mi ministro. Veremos mads adelante.
En el fondo —aunque no lo diga— disfruto mas dando una conferencia

en La Estrada y El Carballifio con grandes y disparatadas cenas después.®

En perspectiva, estas celebraciéns gastronémicas supuxeron, desde
un punto de vista simbdlico, o nacemento de novos conceptos de iden-
tidade local que fan mais ala das celebraciéns parroquiais, tan marcadas
polas festividades do calendario catdlico e os ritos de cohesidon das peque-
nas comunidades. Na década dos 60, a medida que as parroquias perdian
forza —econdmica, de capital humano, simbdlica— en beneficio dos con-
cellos cabeceiras de comarca, estas festas gastrondémicas convertianse en
novos simbolos de identidade supraparroquial. Organizabanse mais ala do
relixioso pero partian dos seus céddigos de exaltaciéon do local e da comen-
salidade colectiva, aparentemente igualitaria e refractaria 4 nocién da gas-
tronomia elitista. As festas gastrondmicas son un preclaro indicador de
como a sociedade rural estaba comezando unha transformacién estrutural
e novos axentes, politicas e espazos econémicos entraban en xogo, promo-
vidos e tamén facilitados desde o goberno franquista.

4.3 /A INSTITUCIONALIZACION (1901 - ACTUALIDADE)

A partir de 1901 0 Concello de Catoira fixose cargo da organizacién da
Romaria Viquinga e comezou un proceso de institucionalizacidén que se
plasmou nunha maior achega ao rigor histdrico, o establecemento de redes
internacionais e a diversificacion e prolongacidon da programacioén festiva.
No primeiro dmbito, realizaronse réplicas de barcos viquingos orixinais.

empanadas; 20000 rosquillas; 15000 litros de vinos del Ribeiro y pafs y 500 litros de queimada y
aguardiente” (Pifieiro Ares 1069).

6 Carta de Ramoén Otero Pedrayo a Camilo José Cela (28 de outubro de 1954). Arquivo da Funda-
cién publica galega Camilo José Cela. Proxecto Epistola. Consello da Cultura Galega. Dispofiible en
https:/ /consellodacultura.gal /fondos_documentais / epistolarios / epistola.php?id=85773& episto-
lario=1o415

En 1903 construiuse o drakkar Torres de Qeste, para o cal un grupo de arte-
sans galegos viaxaron a Dinamarca para cofiecer no Vikingeskibsmuseet o
Skudelev 5; 0 segundo drakkar, o Frederikssund, adaptouse a partir dun barco
atopado en Noruega e incorpora desefios decorativos da nave Oseberg. A
réplica mais recente da flota de Catoira, realizado en poliéster, foi fabricada
en Ardglass (Irlanda do Norte) ainda que a carpinteria foi feita en Galicia.

O establecemento de redes internacionais significou o irmandamento
de Catoira con localidades dinamarquesas como Frederikssund ou brita-
nicas como Watchet. Na actualidade, Catoira estd integrada na rede DVA
Follow the Vikings que involucra sesenta socios de dezaseis paises. Des-
tes contactos con estas localidades, especialmente Frederikssund, impor-
taronse formatos como o teatro comunitario, que reforzan e prolongan a
programacion da Romaria Viquinga; este teatro comunitario involucrou a
veciflanza na creacién do relato e permitiu abrir o campo a narracidéns mais
diversificadas do pasado.

5. 0§ VIQUINGOS E A IDENTIDADE GALEGA
CONTEMPORANEA

A Romaria Viquinga de Catoira converteuse nun interesante vector para
cofiecer a reinvencién do pasado galego nas dltimas décadas do século xx.
Nun contexto de discusién académica arredor da celticidade de Galicia, os
viquingos foron penetrando aos poucos no imaxinario dos galegos ao longo
da segunda metade do século xx. Fixérono seguramente motivados pola
abundancia de produtos de entretemento de masas: filmes, cémics, novelas,
series de television. Pero a diferenza doutras ocasidéns, por primeira vez a
propia documentacién histérica galega e os seus vates tifian fios que vincu-
laban este espazo considerado periférico cos mesmos relatos de Hollywood
que se vian nas peliculas dos domingos. Iso nunca pasara cos celtas, e case
nin segue a pasar.

En certo xeito, os escandinavos funcionaron como uns novos celtas
da Galicia da transicién. Unha sociedade atlantica coa que pagaba a pena
conectarse a través do seu prestixio, considerada en Galicia nos anos 70 e
8o como un modelo de progreso social, econdémico e politico. Ao pensarmos
en por que non hai galegos defendendo as Torres de Oeste, unha posibili-
dade é considerar que para moitos dos que participan, eses viquingos son
en realidade os galegos.

Nos anos 7o, Staffan Morling, un etndgrafo sueco, establécese na illa de
Ons e estuda as embarcacions tradicionais das rias galegas, considerando as

dornas como inspiradas nos vellos drakkars viquingos (Morling 2000). As
stas hipdteses escandinavas —hoxe discutidas— estendéronse con rapidez
por todas as Rias Baixas e incorpordronse ao discurso das elites cultas das
vilas da costa, ao dos activistas da recuperacién etnografica do mar e, por
suposto, aos propios relatos turisticos. A presenza dos viquingos nos anos
8o era moi relevante. Podémolo ver de xeito moi evidente na Breve historia
de Galicia (Nono Art, 1084), un popular album de banda desefiada patroci-
nado por Caixa Galicia e prologado polo presidente da Xunta, Xerardo Fer-
nandez Albor. Ese dlbum de banda desefiada quedou fixado no imaxinario
da xeracién de galegos nacidos a mediados dos anos 70, en plena eferves-
cencia autondmica. A contracapa representaba un neno e unha nena lendo
o mesmo album e, detras deles, un conxunto de escenas medievais: un bispo,
un guerreiro, un peregrino, un portico romanico e no centro, rexendo o
conxunto, un drakkar viquingo sucando as augas.

Eses relatos atoparon acubillo documental nos importantes traballos
de Vicente Almazan, e en especial o seu Gallaecia Scandinavica. Introduc-
cién ¢ estudio das relacions galaico-escandinavas durante a Idade Media (1986).
As numerosas fontes histéricas presentadas por Almazan dotaron de tex-
tura esas relacidons e engadironlle unha riqueza humana e de escenarios
moi pouco cofiecidos en Galicia. Nin sequera se detifan nas incursidons
altomedievais, sendn que se prolongaban nas relaciéns baixomedievais e
renacentistas arredor das rutas maritimas e as peregrinacions a Santiago de
Compostela e a presenza do apdstolo ao longo do Atlantico.

Porén, a sociedade galega dos anos 70 ou 8o tifia moitos mitos onde esco-
ller. Os viquingos figuraron como un submundo que sempre se desenvol-
veu un pouco en canles alternativos aos grandes espazos da cultura galega
formados a partir da Transicién. E moitas veces féra do propio discurso
e interese académicos, ainda que na ultima década se rexistran avances e
propostas para actualizar o cofiecemento sobre o impacto dos viquingos e a
sua incidencia no artellamento do poder no reino (Gago 2024).

Que a maior parte das narracidns ficcionais sobre os viquingos estean
creadas en banda desefiada é sintomatico de que a narracién sobre os
viquingos en Galicia circula por canles laterais. Desde Os wviquingos en
Galicia, de Pepe Carreiro (A Nosa Terra, 1995), Cresconio. A iltima bata-
lla vikinga (Romaria Vikinga, 2010), parcialmente n’A Torre dos Mouros
(Proxecto Torre dos Mouros, 2015), ata Ulf de Jakobsland, de Alberto Varela
Ferreiro (Xerais, 2018). Estes dlbums son, en contraste coa escaseza de refe-
rencias na novelistica en galego, un indicador de que algo sucede ao redor
dos viquingos.

De feito, a literatura en lingua galega acolle poucas creacidéns ambien-
tadas nesta época. Cémpre acudir a novelas escritas en casteldn para ato-
par narraciéns ambientadas en territorio galego durante este tempo, como
Assur, de Francisco Narla (Edhasa, 2020); Lordemano, de José Zoilo (Edicio-
nes B, 2022); ou La Dama de Jacobsland, de Mercedes Santos (Edhasa, 2023).
Non é doado explicar a falta de interese dos escritores galegos por este
periodo histérico, pero ten un equivalente con outro tema de grande éxito:
o Camifio de Santiago, no que tamén chama a atencién a escaseza de pro-
postas en lingua galega (Gago 2010). A eleccién dos pasados estd intrinseca-
mente conectada cunha densa malla de relacidéns de poder, de ideoloxia e
de simbolismo cultural.

Deste xeito, as festas de recreacion histdrica fan visible a estrutura interna
do identitario do pasado de Galicia e sobre todo o rol pasivo ou activo que
os propios galegos se asignan nel. E un campo de negociacién simbélico que
amosa fendas, contradicidons por veces sorprendentes. Un exemplo esclare-
cedor témolo na xilografia de Imaxes de Galicia (1978) na que Luis Seoane
representa o bispo Rosendo. Amdsao vestido de guerreiro, botandose para
atras nunha loita corpo a corpo cun viquingo que estd a punto de cravarlle
no peito a sua espada (Seoane, 2010). Unha imaxe estrafia de vencido, tendo
en conta que as fontes accesibles no tempo de Seoane contaban xusto o
contrario: como o bispo Rosendo e o conde Gonzalo derrotaran e mataran
o lider viquingo Gunderedo e boa parte dos seus efectivos, e queimaran os
seus barcos. Por que Seoane decidiu representar derrotado ao vitorioso? E
innegable a conexién co xeito de tratar o conflito no pasado que observa-
mos no desefio inicial da Romaria Viquinga de Catoira.

Curiosamente, unha festa viquinga de nova creacién, a Romaxe
Viquinga do Vicedo (Lugo), iniciada en 2017, inclie na sta escenificacién un
papel activo e resistente dos galegos ao ataque dos nérdicos. A propia car-
telaria fai énfase, a través de guerreiros enfrontados, nos dous participantes
na contenda. A nova performatividade do Vicedo revela como os cambios
culturais, os novos relatos e os contextos culturais transforman a propia
narrativa da festa.

No caso das Torres de Oeste, no ano 1976 a pregoeira foi a cofiecida xor-
nalista Victoria Armesto. Se ben ao dia seguinte publicou en La Voz de Gali-
cia o pregdn que pronunciara, uns dias despois volveu ao tema presentando
unha peza sobre o divertido nacemento da festa, unha irresistible historia
de amizade, bromas e erudicién. Sempre perspicaz, Armesto (1976) conclufa:

“solo a los poetas se les puede ocurrir la idea de exaltar la gloria del enemigo”.

